
Lembaga Figh Islam yang bernaung di bawah Pertubuhan Persidangan Islam (OIC) dalam sidang
Muktamar Il di Jeddah pada 10 hingga 16 Rabiulakhir 1406 Hijrah (22 hingga 28 Disember 1985)
telah memutuskan setiap tambahan atas hutang yang telah jatuh tempoh pembayaran dan orang
yang berhutang tidak mampu membayarnya dan sebagai imbalan atas penangguhan itu, demikian
pula tambahan atas pinjaman yang ditetapkan pada awal perjanjian, maka kedua-dua bentuk ini
ialah riba yang diharamkan dalam syariat.

Pemilik yang memperoleh harta dengan cara riba hendaklah membebaskan diri dengan
membelanjakannya pada jalan kebajikan seperti membantu fakir miskin, anak yatim dan badan
kebajikan, bukan atas nama sedekah yang diharap mendapat pahala padanya. Penderma pada
hakikatnya ialah penyampai sahaja, bukan penderma yang hakiki kerana harta itu bukan miliknya.

Sumber: Berita Harian, 11 November 2016

Ahmad dipertanggungjawabkan untuk menjaga anak saudaranya yang belum akil baligh selepas
ibu bapanya meninggal dunia akibat kemalangan. Orang ramai memberi sumbangan kepada anak
saudaranya kerana kasihan akan keadaannya. Oleh sebab anak saudaranya tidak memiliki akaun
bank, Ahmad menggunakan akaun bank peribadinya untuk mengumpulkan wang sumbangan
tersebut. Dalam situasi terdesak, Ahmad memerlukan wang dan berhasrat untuk menggunakan
wang sumbangan orang ramai tersebut.

BANDAR GAZA: Pemimpin Palestin di Gaza dilaporkan
bersetuju untuk melaksanakan gencatan senjata dengan
Israel, awal pagi tadi. Perkara itu didedahkan oleh tiga orang
pegawai yang mengetahui perbincangan perkara itu.

“Perjanjian gencatan senjata yang dipelopori kerajaan &
Mesir itu dicapai mulai jam 4.30 pagi (waktu tempatan),” kata
pegawai dari Hamas.

Pegawai kanan Mesir turut mengesahkan perjanjian
tersebut. Walau bagaimanapun, jurucakap tentera Israel ¢
enggan mengulas lanjut mengenai perkara berkenaan.

Sumber dengan suntingan: Berita Harian, 6 Mei 2019

Akta Pendaftaran Pengangkatan 1952 (Akta 253)

Akta Pendaftaran Pengangkatan 1952 (Akta 253) (De Facto) adalah di bawah bidang
kuasa Jabatan Pendaftaran Negara dan hanya terpakai di Semenanjung Malaysia
sahaja. Akta ini bertujuan bagi mendaftarkan anak angkat De Facto, iaitu seseorang
kanak-kanak berada dalam jagaan, sedang dibesarkan, ditanggung dan dididik oleh
seseorang atau pasangan suami isteri secara bersama, sebagai anaknya atau anak
mereka sendiri bagi tempoh tidak kurang daripada dua tahun yang berterusan sebelum
pendaftaran pengangkatan dibuat. Pengangkatan ini termaktub di bawah Akta 253
dan terpakai bagi mereka yang beragama Islam dan bukan Islam.

Antara bahan kimia berbahaya yang terkandung dalam gam ialah Toluene. Kebiasaannya,
Toluene digunakan sebagai pelarut dalam industri penghasilan cat, bahan kimia, getah dan
penghasilan produk farmaseutikal.

Bahan kimia itu menyebabkan kerosakan sistem saraf dan organ penting di dalam tubuh
sekiranya terdedah secara berlebihan melalui sistem pernafasan.

Antara kesan negatif Toluene terhadap sistem saraf adalah dapat menyebabkan gejala
halusinasi, khayalan, pening, kekeliruan, sakit kepala dan pengsan. Sekiranya aktiviti menghidu
gam dilakukan berterusan, kesan lebih serius terhadap sistem saraf seperti neuropsychosis,
kerosakan sel otak, sawan, koma, kerosakan sistem saraf, penurunan keupayaan kognitif, buta
dan kehilangan pendengaran.

Sumber: Harian Metro, 9 Oktober 2016

PETALING JAYA: Setelah dikritik kerana menggalakkan gejala sosial, Pusat Pelindung Bayi yang
pertama di Malaysia membuktikan bahawa ia merupakan jalan keluar bagi ibu baharu yang tidak
boleh atau tidak mahu menjaga anaknya. Sejak empat tahun penubuhannya pada 2009, seramai
133 orang bayi telah diterima di ketiga-tiga pusat di Johor Bahru, Kota Bharu dan di sini. Bilangan
itu meningkat kira-kira tiga orang bayi setiap bulan.

Yayasan Orphan Care yang mengendalikan pusat itu berkata, wanita yang meninggalkan
bayi mereka di pusat-pusat terbabit merupakan mereka yang berusia antara 15 hingga 32 tahun.
Katanya, kebanyakan gadis mengatakan ibu bapa mereka tidak menyedari bahawa mereka
sebenarnya hamil. "Terdapat banyak kes ibu bapa tidak menyedari anak-anak perempuan mereka
hamil, walaupun mereka tinggal di rumah yang sama," kata pemegang amanah yayasan itu.

Kebanyakan bayi katanya, telah diberikan oleh ibu-ibu muda kerana mereka takut untuk
memberitahu ibu bapa dan keluarga mereka. "Di sini ialah tempat yang selamat untuk bayi mereka
daripada membuangnya di mana-mana," katanya. Menurut data daripada Jabatan Kemajuan
Islam Malaysia (JAKIM), seramai 257 000 orang bayi yang dilahirkan secara luar nikah di negara
ini antara tahun 2002 hingga 2012.

Sumber dengan suntingan: mStar, 18 Oktober 2013

KUALA LUMPUR: Risiko membunuh diri dalam kalangan murid sekolah makin membimbangkan
apabila remaja seawal usia 13 tahun disahkan mempunyai kecenderungan atau merancang untuk
berbuat demikian.

Kajian Kesihatan Morbiditi Kebangsaan (NHMS) 2017, Kementerian Kesihatan mendedahkan
11.2 peratus remaja dalam kelompok itu mempunyai idea untuk membunuh diri, sembilan peratus
merancang untuk bunuh diri dan 10.1 peratus melakukan cubaan untuk bunuh diri. Perlakuan remaja
untuk membunuh diri mengikut kajian itu berkait rapat dengan faktor biologi, sosioekonomi, budaya
dan persekitaran, dengan faktor kemiskinan dan kegagalan akademik menjadi pendorong utama.

Faktor psikologi atau psikiatri seperti kemurungan, skizofrenia, penyalahgunaan ubatan, alkohol
dan gangguan personaliti turut mencetus kepada perlakuan bunuh diri. Peratusan itu diperoleh
berdasarkan kajian yang dibuat ke atas 30 496 sampel terdiri daripada murid sekolah menengah
berusia 13 hingga 17 tahun.

Sumber: Berita Harian, 17 September 2018

KUALA LUMPUR: “Secara keseluruhannya sebanyak 375 saman dikeluarkan oleh polis,
sementara Jabatan Pengangkutan Jalan (JPJ) mengeluarkan 36 notis periksa kenderaan
dan 14 saman untuk pelbagai kesalahan,” kata Ketua Jabatan Siasatan dan Penguatkuasaan
Trafik (JSPT) Kuala Lumpur dalam operasi lumba haram yang tamat malam tadi.

Beliau berkata, dalam operasi yang bermula pada jam 10.30 malam itu, sebanyak 745
buah motosikal dan 196 buah kereta diperiksa. “Operasi dijalankan bagi membanteras
kegiatan samseng jalanan dan lumba haram di sekitar ibu kota."

“Walaupun berulang kali melakukan operasi, kesalahan seperti ini masih lagi berulang
oleh pengguna jalan raya."

Sumber dengan suntingan: Berita Harian, 4 Mac 2019

Merujuk perundangan wakaf di negara kita, hanya beberapa negeri sahaja yang mempunyai
Enakmen Pentadbiran Tanah Wakaf, manakala selebihnya dimasukkan sebagai sebahagian
daripada Enakmen Pentadbiran Agama Islam secara umum.

Hal ini bermakna, peraturan mantap bagi mentadbir dan mengurus wakaf, khususnya hartanah
masih belum lengkap sepenuhnya. Jadi, timbul ketidakseragaman dalam urusan pentadbiran dan
pengurusan hartanah wakaf antara satu negeri dengan yang lain.

Keadaan ini boleh menimbulkan keraguan dan ketidaktentuan apabila hartanah wakaf di
sesebuah negeri ditadbir oleh Majlis Agama Islam Negeri (MAIN) di negeri lain. Apabila ketidaktentuan
timbul, pulangan atau manfaat wakaf hartanah tidak dapat dioptimumkan sepenuhnya.

Sumber: Berita Harian, 24 Februari 2018

Mesyuarat Jawatankuasa Fatwa Negeri Selangor Kali ke-2/2011 yang bersidang pada 12 April U: e ‘L.Mﬁ U’"LG" 6‘* " &5)" ch M-’
2011 telah memutuskan bahawa Pelaburan ASN dan ASB adalah tidak halal. u-iwﬁLe-;-‘ Ol .

N OS5 gian N g al ) S (65
3975 e (B2 b p S g

o))

Status Pelaburan PNB Berdasarkan Magasid Syariah

Mesyuarat Jawatankuasa Fatwa Negeri Selangor Kali Ke-3/2017 yang bersidang pada 27 April 2017 bersamaan 30 Rejab 1438H
memutuskan bahawa:

Status Pelaburan

Jabatan Mufti Selangor memutuskan hukum pelaburan Permodalan Nasional Berhad (PNB) dalam Amanah Saham Nasional Berhad
(ASNB) adalah harus. la diputuskan dalam mesyuarat Jawatankuasa Fatwa Negeri Selangor kali ke-3/2017 yang bersidang pada 27
April lalu dan dimaklumkan menerusi laman web rasmi Jabatan Mufti Negeri.

Menurut kenyataan itu, Jawatankuasa Fatwa Selangor meminta PNB untuk meneruskan usaha penambahbaikan bagi memastikan
pelaburan berkenaan menepati syarak sepenuhnya. Jawatankuasa Fatwa Selangor turut menyatakan keharusan pelaburan akan dikaji
semula selepas tiga tahun dengan sekurang-kurangnya peratusan pelaburan patuh syarak melebihi 75 peratus.

Sumber: selangorkini.my
- Y 4

Sumber dengan suntingan: https://www.muftiselangor.gov.my

KUANTAN: "Saya tidak pernah terbayang untuk melangsungkan majlis pernikahan secara dalam
talian yang dianggap terlalu asing oleh masyarakat negara ini. Namun begitu apakan daya,
disebabkan Perintah Kawalan Pergerakan (PKP) saya terpaksa menerima hakikat dan reda
kaedah berkenaan terpaksa dilakukan."

Beliau yang menetap di Johor Bahru, sudah mendirikan rumah tangga kini tinggal di Bandar Baru
Bangi, Selangor. Upacara pernikahan pasangan itu dilangsungkan secara dalam talian menerusi
sidang video pada 28 April lalu.

Kedua-dua pengantin sepatutnya melangsungkan pernikahan pada 4 April lalu, namun
ditangguhkan 24 hari selepas itu disebabkan PKP dan Jabatan Agama Islam Selangor (JAIS)
tidak dapat menyelesaikan proses pernikahan.

Sumber dengan suntingan: Berita Harian Online, 6 Mei 2020.

SHAH ALAM: Kira-kira 80 peratus daripada jumlah keseluruhan kes perceraian di negara ini adalah
dalam kalangan orang Islam. Penasihat One Stop Crisis Centre Hospital Universiti Sains Malaysia
berkata, perkara tersebut merupakan masalah berat yang sangat membimbangkan.

"Ada lebih 50 000 kes perceraian di negara ini misalnya, sebanyak 40 000 ialah orang Islam."

"Di satu pihak, kita rasa orang Islam ada ruang sebab Tuhan izinkan meskipun Tuhan tidak suka tapi
diizinkan perceraian. Tapi pada masa sama, kita harus lihat kenapa orang tidak boleh cuba menghadapi
perkahwinan ini dengan sifat lebih baik."

Sumber dengan suntingan: Sinar Harian, 2 Mei 2020

BIDOR: Palis Diraja Malaysia (PDRM) mengesyorkan hukuman sebatan mandatori dikenakan terhadap
pihak yang terlibat dalam kegiatan pemburuan haram dalam negara. Ketua Polis Negara berkata,
hukuman itu turut wajar dikenakan kepada penjual dan penyeludup yang bersubahat dalam mengaut
keuntungan daripada kemusnahan hidupan flora dan fauna yang dilindungi di bawah undang-undang.

“Saya akan minta bahagian undang-undang untuk mengenakan hukuman sebatan mandatori kepada
mereka. Saya akan lihat kembali, jika tiada saya akan syorkan hukuman itu dikenakan.

Kita mempunyai pendekatan holistik untuk memastikan mereka yang terlibat dikenakan tindakan
sewajarnya,” katanya kepada pemberita selepas melancarkan Operasi Bersepadu Khazanah di
Batalion 3, Pasukan Gerakan Am di sini, hari ini.

Sumber dengan suntingan: Sinar Harian, 3 September 2019

KUALA LUMPUR: Kerajaan komited memperkasakan mahkamah syariah secara menyeluruh,
termasuk meningkatkan kompetensi hakim dan pendakwa syarii, tadbir urus serta menaik taraf
prasarana. Menteri di Jabatan Perdana Menteri berkata, justeru adalah tidak benar untuk mengatakan
tiada sebarang usaha menambah baik mahkamah syariah bawah Malaysia Baharu.

“Kerajaan turut memberi penekanan kepada kajian dan semakan semula undang-undang sedia
ada serta meliputi pengharmonian antara undang-undang syariah dengan sivil.

Selain itu, pelbagai pembaharuan sedang dilaksanakan di mahkamah syariah seperti menaik taraf
sistem e-Syariah kepada versi 3 dan pembangunan kompleks mahkamah syariah baharu,” katanya
dalam satu kenyataan.

Beliau berkata, kerajaan juga sedang meningkatkan tahap kecekapan penyelesaian kes tertunggak
melalui beberapa program inovasi, antaranya menerusi projek proses kerja kes cerai ‘Fast Track’,
Sistem MySolve, Sistem e-Siap dan Sistem MyReCourt. Selain itu, beliau berkata, program latihan
dan peluang melanjutkan pengajian untuk pegawai syariah akan diperkenalkan bagi melahirkan
pegawai yang memiliki kemahiran pelbagai serta mampu meningkatkan lagi sistem penyampaian
kepada masyarakat.

“Kita akan memastikan pengambilan pegawai syariah adalah dalam kalangan mereka yang
berkemahiran tinggi dan memiliki kompetensi terbaik untuk Jabatan Kehakiman Syariah Malaysia dan
mahkamabh syariah,” katanya.

Sumber dengan suntingan: Berita Harian Online, 13 Februari 2019

ISTANBUL: Turki berkata semalam, ia secara rasmi menarik balik larangan pemakaian tudung
terhadap anggota wanita yang berkhidmat dalam angkatan bersenjata di negara sekular itu.

Tentera ialah institusi terakhir di Turki yang melarang wanita memakai tudung, selepas
pembaharuan kerajaan Islam di bawah Presiden, membenarkannya dipakai di institusi pendidikan,
politik dan polis.

Agensi berita Anadolu berkata, langkah itu mendapat arahan Kementerian Pertahanan
yang terpakai kepada pegawai wanita dalam kakitangan awam, ibu pejabat pusat arahan dan
cawangan tentera.

“Masalah berkaitan menghalang pemakaian tudung kini dikeluarkan sepenuhnya di Turki. Sesiapa
yang berhasrat menjalankan tugas sambil memakai tudung boleh berbuat demikian."

Sumber dengan suntingan: Berita Harian, 23 Februari 2017

